
Kaji tanam
pokok hutan
di bandar
KUCHING 3 Okt. ­ Institut
Penyelidikan Perhutanan
Malaysia (FRIM) berhasrat
mengkaji secara saintifik
kaedah penanaman pokok
hutan di kawasan bandar
bagi menggantikan
pokok­pokok hiasan.

Ketua Pengarahnya,
Datuk Dr. Abd. Latiff
Mohmod berkata, kajian
itu memainkan peranan
penting dalam usaha
memelihara khazanah
hutan negara dalam
jangka masa panjang.

Katanya, kajian
tersebut akan meneliti
kaedah tepat bagi
memastikan pokok hutan
yang ditanam mampu
membesar dalam tempoh
singkat tanpa mengganggu
keselamatan orang ramai.
"Kitamenyedari

kebanyakan spesies
pokok hutan di negara ini
memiliki saiz yang besar
dan mengambil masa
lama untuk matang.

"Sehubungan itu, kajian
ini akan mendapatkan
data­data saintifik dan
penemuan terbaru dalam
kaedah penanaman pokok
hutan di kawasan bandar,"
katanya dalam sidang
akhbar pada majlis
perasmian Seminar
Perhutanan Bandar sini
hariini.

